Grounouy-la é bel bèf-la



An grounouy wè an bel Bèf bramàn
Maré dan an savann,
I rété ka gadé’y é i trouvé’y an gou’y.
Li kip a té menm ni kanman an koulibri
Valé van asou van, manjé van, é brè van
Dépasé sa’y té pé
Tousa pou i vini gwo gwo pasé Bèf-la.
I di :
-  Sésé, souplé, gadé ban mwen
Ès kò mwen bon konsa ? di mwen !
Man za genyen ?
- An-an.
- Man rivé la ?
- Sé poko sa !
- Es man pé di o mwen, man ni gwosé bòs-li ?
- Ou rété bat pou bat pas ou bien lwen toujou.
Ti tjatja-a brè van, manjé van
Valé van, jiktan i pété po.
Lantou nou anlo moun sé menm bèt menm prèl ki’y
Milat-la pa lé tan sé nègrès ki manman’y
Bétjé-a ka konpwann péyi-a sé ta’y sèl
Tout moun-an ni gwo zié
Sé sa ka fè yo pwan dlo mousach-la pou lèt. 

